GARIZUMA-ALDIKO 2. DOMEKEA (C)
Sarrerako oharra
Anai-arrebok: Joan dan domekan basamortuaren esperientzia bizi izan genduan Jesusegaz batera. Gaur, bigarren domekan, Itxuraldatzearen esperientzia bizi daikegu Beragaz Tabor mendian.

Eukaristia ospatu gura dogu, adorez eta itxaropenez bete eta Jesusen atzetik joan ahal izateko bere nekaldiaren eta heriotzaren bidetik Berbizkunderaino.

Bat egin daigun abestian, zutik, ospakizunari hasierea emoteko.
Sarrerako abestia
Abadearen agurra
Entzun eta jarraitu gura dogun Jesukristo Jaungoikoaren Seme maitea, zuekin.
Damu otoitza
Pekatari gara; horregaitik, Jaunarengana joko dogu, bere errukia eta parkamena emongo deuskuzala jakinda. (Isilunea)
Erruki, Jauna. R/ Pekatu egin dogu-eta.


Agertu guri, Jauna, zeure bihotz ona. R/ Eta salba gaizuz.
Erruki dakigula Jaungoiko guztiz ahaltsua… 

Erruki, Jauna, Kristo…

Edo:
· Pekatariengana hurreratu eta onartzen dozuzana. Erruki, Jauna. 

· Fede eta itxaropenera deitzen gaituzuna. Kristo, erruki. 

· Erabateko emoteaz Kurutzea zentzunez bete eta gure salbamena dakarzuna. Erruki, Jauna.
Oharra irakurgaiei
Abraham sinistedunak Jaungoikoaren hitza entzun eta onartu egiten dauala eta hitz horretan konfiantza osoa jarten dauala entzungo dogu lehenengo irakurgaian.

Ituna da salbamenaren historiaren ardatza. Jaungoikoaren ekimena da eta gizon-emakumeak konprometitu egiten ditu.

Bigarren irakurgaian, Jesusen atzetik joateko dinosku, zeruko herritarrak garalako. Bateoaren bitartez, Jaungoikoagazko itunean sartu gara. Kristoren Kurutzea da osotasunerako bidea.

Ezin gara mundu honetan behin betiko kokatzeko tentazinoan jausi.
Jainkoaren herriaren otoitza
Jesusengan gure eta gizadi osoaren bizia dago. Aintzaz betetako Kurutziltzatuari begiratuz, egin daigun otoitz.
1. Eleizaren alde. Jaunaren agerpenaren zain bizi dan Eleizak Kristo berbiztuaren itxaropena iragarri daian. Eskatu deiogun Jaunari. 
2. Agintarien alde. Zuzen eta behartsuenen alde arbili daiezan jasotako ondasunak. Eskatu deiogun Jaunari. 
3. Bakearen alde. Gorrotoa eta norberekoikeria ezabatu daiguzan gure bihotzetatik eta bake eta itxaropenaren hazia erein daigun. Eskatu deiogun Jaunari.
4. Gu guztion alde. Entzun barri dogun Hitzaren argiak eta banatuko dogun Ogiaren indarrrak gure kristina izatasuna sendotu daien. Eskatu deiogun Jaunari. 
Jesus Jauna; kurutzerako bidea argiz eta biziz betetako bidea zala erakutsi gura izan zeuntsen zure Apostoluei; entzun gure otoitza, errege bizi zara-eta gizaldi eta gizaldietan.
Abadearen agurra (herriaren gaineko otoitzaren eta bedeinkapenaren ostean)
Leial iraun daigula gure penitentzia bidea, biziaren hazi bakarrak heriotza eta nekaldia dirala eta Jaungoikoak bere agintzariak leial beteten dituala jakinda. 

Zoaze Jaunaren bakean!
